
ጉጅለ መንእሰያት ህግደፍ ከተማ 
በርሚንግሃም ጉባኤ ኣቃኒዑ 

 

 ጉጅለ መንእሰያት ህግደፍ ከተማ በርሚንግሃም፡ ብሰንበት 9 ሚያዝያ ጉባኤኡ ኣብ 
ከተማ በርሚንግሃም ኣቃኒዑ። 

ኣብቲ ብርክት ዝበሉ መንእሰያትን ወከልቲ ማሕበራትን ዝተሳተፍዎ ጉባኤ፣ ጸሓፊ 
መንእሰያት ህግደፍ ጉጅለ ከተማ በርሚንግሃም ኮይኑ ከገልግል ዝጸንሐ መንእሰይ ተኽለ 
ተስፋማርያም ኣብ መኽፈቲ መደብ ዘቕረቦ ሓጺር ጸብጻብ፣ መንእሰያት ንዘጋጠሙ 

ተጻብኦታት መኪቶም ከም ዝሰዓሩ፣ ብሕጂ’ውን ኣበርቲዖም ክሰርሑ ምዃኖም ገሊጹ፣፣ 

 ጸሓፊ ጨንፈር መንእሰያት ህግደፍ ዓባይ ብሪጣንያ ዳያን ሲራክ ብወገኑ ኣሰራርሓ 
ሰንሰለት ትካላዊ ቅርጺ መንእሰያት ህግደፍ ድሕሪ ምብራህ፣ መህግደፍ ካብ ዝሓለፉ 
ዓመታት ትካላዊ ኣሰራርሓ ብምሕያል ኣብ ዝሓየለ ደረጃ ከም ዝርከብ ኣዘኻኺሩ፣፣ 

 ኣቦ መንበር ጨንፈር መንእሰያት ህግደፍ ዓባይ ብሪጣንያ ብርሃነ ሰመረ ድማ፣ ምንጪ 
መሰረት ፓለቲካዊ ሓይሊ እንታይ እዩ? መምዘኒ ሓይሊ ናይ ጉጅለ እንታይ እዩ? ኣብ 
ዝብል ኣርእስቲ ዓሙቕ ትሕዝቶ ድሕሪ ምቕራብ፣ ንተቐማጦ መንእሰያት በርሚንግሃም 
ድሕሪ ምንኣድ፣ ሓባራዊ መረዳእታ፣ ኣድማዕነት፣ ሕጋዊነት፣ ቀጻልነትን ኣሰራርሓ ዝኽተል 
ውዳበ ንዘጋጥሙ ጸገማት ብሓባር ንምብዳህ ይኹን ዓበይቲ ቁምነገራት ንምስራሕ ዓቢ 
ኣስተዋጽኦ ከም ዘለዎ ድሕሪ ምጥቃስ፣ ኣብ ዝሓለፈ ዓመታት ዝተራእዩ ጉድለታት 
ብምእራም፡ ንምዕባለ’ቲ ማሕበር ብዝተዋሃሃደ መንገዲ ክሰርሑ ኣዘኻኺሩ።  
 

 ሓላፊ ኮሚኒቲ በርሚንግሃም ኣቶ ኣማኒኤል ተኽለ ኣብ ዘስምዖ ቃል፡ ንርዝነትን 
ሚዛንን ሓልፍነት ጉጅለን፣ ተሩኡ ኣብ ምሕያል ኮሚኒቲ ድሕሪ ምዝኽኻር፣ ጉባኤኛታት 
ብግቡእ ክኣልዩ ዓቕሚ ዘለዎም ኣካየድቲ ክምረጹ ተላብዩ።  
 



 ኣብ መወዳእታ ጉባኤኛታት፡ 7 ብምሕጻይ 2 ተጣባበቕቲ 3 ኣካያዲት ኣካል ጉጅለ፣ 
ብደሞክራስያዊ ኣገባብ ምክፍፋል ስራሕ ኣቦ መንበር፣ ጸሓፊን፣ ተሓዝ ገንዘብን  
ብምምራጽ ጉጅለ ኣቚሞም።  
 

ጉባኤ ጉጅለ መህግደፍ ኣብ ዓመት ሓደ ግዜ ብደሞክራስያዊ ኣገባብ ይካየድ።  

 

 

 


